
Аңдатпа. Кіріспе. Мақалада Қазақстан қалаларындағы 1920–1930 жылдардағы этнодемографиялық 
үдерістер тарихи оқиғалармен байланыстырыла отырып, жазба және ауызша тарих мәліметтерін 
өзара салыстыру негізінде қарастырылады. Зерттеудің мақсаты мен міндеттері.                                                
1920–1930 жылдардағы Қазақстан халқының этно-демографиялық және әлеуметтік-мәдени 
дамуының қалаларға қатысты Қазақстан тарихының кемшін зерттелген тұстарын қарастыру. 
Материалдар: архив құжаттары, статистикалық мәліметтер және ауызша тарих материалдары; 
әдістер: тарихи, статистикалық, салыстырмалық, талдау мен қорытындылау, шынайылық. 
Нәтижелері. 1920–1930 жж. республиканың қала халқының дамуы екі кезеңге бөліп анықталды:                                       
1) 1926 жылға дейінгі оқиғалар және 2) 1926–1939 жж. санақаралық кезеңдегі қала халқының 
құрамындағы әр түрлі категориялар бойынша өзгерістер санының динамикасы (этникалық-
әлеуметтік,  жастық-жыныстық құрамы және т.б.) қамтылды. Бірінші кезеңде орын алған Түркістан 
Республикасы мен Қазақ АКСР-індегі ашаршылықтар мен босқыншылықтың, келесі 1926–1939 жж. 
санақаралық кезеңде ауыл қазақтары саны 2,6 есе кемігенде, қалалық қазақтар саны үш есеге 
артуының себептері мен барысы (ашаршылық кезіндегі босқыншылық пен өндірістендірудің орны), 
демографиялық салдарлары қарастырылды. Халықтың саны, орналасуы, этникалық құрамы, қәсіптік 
құрылымы, сауаттылығы мен білім деңгейі, өсіп-өну үдерістеріндегі өзгерістердің бұдан кейінгі 
елдегі әлеуметтік және демографиялық процестердің бағыты мен барысын негіздегені көрсетілді. 
Қорытынды. 1920–1930 жж. Қазақстандағы саяси-экономикалық реформалар қала халқының жаңа 
түрге ауысуына әкелді. Этно-демографиялық дамудың ғасырлар бойғы даму үдерістерін                                      
социалистік негіздегі үрдістермен алмастырды, сонымен бірге қалалардың архитектурасы, 
әлеуметтік-экономикалық құрылымы мен функционалдық бағыты өзгерді.  
Түйін сөздер: Қазақстан, қала халқы, этностар, демографиялық даму, халық санақтары,                                            
ашаршылық, өндірістендіру 

Аннотация. Введение. В статье рассматриваются этнодемографические процессы 1920-1930 годов в 
городах Казахстана на основе сопоставления данных письменных и устных источников с привязкой к 
историческим событиям. Цель и задачи исследования: Изучение мало исследованных аспектов 
истории городов Казахстана в отношении этнодемографического и социально-культурного развития 
населения Казахстана в 1920-1930-е годы. Материалы: архивные документы, статистические данные 
и материалы устной истории; методы: исторический, статистический, сравнительный, анализ и 
обобщение, достоверность. Результаты. Развитие городского населения республики определялось 
двумя периодами: 1) событиями до 1926 года и 2) освещение динамики количественного и 
качественного состава городского населения за межпереписной период 1926-1939 гг. по различным 
категориям (этносоциальный, половозрастной состав и др.). На первом этапе произошел голод, 
сопровождавшийся беженством в Туркестанской Республике и Казахской АССР, что повлияло на 
развитие городского населения Казахстана. Кроме того, за межпереписной период 1926-1939-х гг. 
рассмотрены причины и ход убыли численности сельских казахов в 2,6 раза и демографические 
последствия голода в городах. Было показано, что изменения того периода в численности, 
расселении, этническом составе, профессиональной структуре, грамотности и уровне образования 
населения обосновали ход социальных и демографических процессов в стране в последующие годы. 
Вывод. Политико-экономические реформы 1920–1930-х годов в Казахстане привели к изменению 
облика городского населения. Они заменили многовековые процессы этнодемографического 
развития социалистическими трансформациями, а также изменили архитектуру городов, их 
социально-экономическую структуру и функциональное назначение.  

Abstract. Introduction. The article examines ethno-demographic processes in Kazakhstan's cities during the 
1920s-1930s in connection with historical events, based on a comparative analysis of written and oral 
historical data. Research objectives and tasks. To study the poorly researched aspects of Kazakhstan's history 
relating to the ethno-demographic and socio-cultural development of Kazakhstan's population in cities during 
the 1920s-1930s. Materials: archival documents, statistical data, and oral history materials; methods: 
historical, statistical, comparative, analysis and synthesis, authenticity. Results. The development of the 
republic's urban population in the 1920s-1930s was divided into two periods: 1) events up to 1926 and                                            
2) changes in the composition of the urban population by various categories during the inter-census period of 
1926-1939, including dynamics of numbers (ethnic-social, age-gender composition, etc.). The causes and 
course of famines and refugee movements in the Turkestan Republic and Kazakh ASSR that occurred in the 
first period, and in the subsequent inter-census period of 1926-1939, when the rural Kazakh population 
decreased by 2.6 times while the urban Kazakh population increased threefold (the role of refugee 
movements during famine and industrialization), and their demographic consequences were examined. It was 
shown that changes in population size, distribution, ethnic composition, occupational structure, literacy and 
education levels, and growth processes laid the foundation for the direction and course of subsequent social 
and demographic processes in the country. Conclusion. The political-economic reforms of the 1920s-1930s 
in Kazakhstan led to a new transformation of the urban population. They replaced centuries-old ethno-
demographic development processes with socialist-based trends, while simultaneously changing the 
architecture, socio-economic structure, and functional orientation of cities.  
Keywords: Kazakhstan, urban population, ethnic groups, demographic development, population censuses, 
famine, industrialization 

Кіріспе. Ынтымағы жарасқан 127 ұлт пен этностар өкілдерінен тұратын халқымыз 
республиканы көркейту бағытында еңбек етуде. Этносаралық бірлік пен ынтымақтастықты мақсат 
еткен, полиэтникалық құрамды халқымыздың негізі өткен ғасырларда қаланды. Соның ішінде                                              
1920-1930 жылдардағы Қазақстан халқының этно-демографиялық және әлеуметтік-мәдени дамуының 
қалаларға қатысты тарихы Қазақстан тарихының кемшін зерттелген тұстарының бірі болып 
табылады.   

Мақсаты мен міндеттері. 1920-1930 жылдардағы Қазақстан халқының этно-демографиялық 
және әлеуметтік-мәдени дамуының қалаларға қатысты Қазақстан тарихының кемшін зерттелген 
тұстарын зерттеу. 

Материалдар мен әдістер. XXI ғ. 20-жылдары көптеген архив құжаттары 

құпиясыздандырылғаннан соң қол жеткен деректерді пайдалана отырып, Қазақстан тарихының аз 
зерттелген қырларын зерделеуге, соны материалдарды тарихи айналымға тартуға, қалалардағы 
халықтың өсіп-өнуі мәселелерін зерттеуге мүмкіндік туды. Мақалада мәселенің мерзімдік шеңбері 
ретінде кеңес өкіметі орнаған жылдардан бастап, екінші әлемдік соғыс басталған жылға дейінгі 
аралықты алдық.  

Деректер ретінде архив құжаттарын, жарияланған статистикалық мәліметтерді, соның ішінде 
халық санақтары мәліметтерін т.б. пайдаландық. Мысалы, 1917 ж. ауыл шаруашылық санағы,                                          
1920 ж. және 1923 ж. өнеркәсіптік-қалалық санақтар, 1926 ж. және 1939 ж. Бүкілодақтық халық 
санақтары материалдарын салыстыру халық құрамының өзгерістерін, динамикасын анықтауға 
мүмкіндік береді. Ал, халық санақтары - халықтың жай-күйін бақылау түрі және тарихи дерек ретінде 
демографиялық даму үдерістерінің санақ аралық кезеңдегі өзгерістерінің нәтижесінен хабар береді. 
Әдістер: тарихи, статистикалық, салыстырмалық, талдау мен қорытындылау, шынайылық. 

Талқылау. 1920-1930 жылдардағы Қазақстан қалаларының дамуы, кеңестік экономикалық 
қайта құру шаралардың бірі - индустрияландыру үдерісі нәтижесіндегі жаңа қалалардың пайда 
болуы, дамуы жайлы мәліметтер бірқатар еңбектерде қаралды. Соның ішінде Кеңес дәуірінде 
жарияланған еңбектерді марксистік-лениндік әдіснама тұрғысынан, кеңестік идеологиялық 
көзқарастар негізінде жазылған және қоғамда талқылауға идеологиялық тыйым салынған 
тақырыптарды ашатын тарихи деректер көбіне зерттеушілерден жасырылғандықтан, деректер толық 
қамтылмаған зерттеулер деуге болады. Соған қарамастан, бұл еңбектер қала халқына, өміріне 
қатысты алғашқы зерттеулер  [Татимов, Саркенова, 2002; Асылбеков, Козина, 2000; Козыбаев, 2000; 
Қасымбаев, 1992; Алексеенко, 1999; Асылбеков, Галиев, 1991; Сдыков, 2004; Төлекова, 2002; 
Асылбекова, 2007  және т.б.]. Мысалы, Ж.Қ. Қасымбаев еңбектерінде Қазақстан қала халқының 
демографиялық дамуының ХVIII ғасырдан ХХ ғасырдың алғашқы жартысына дейінгі мерзімдегі, 
соның ішінде Семей қаласының тарихын қарастыра отырып, Ж.Қ. Қасымбаев Қазақстан халқының 
қалай қалыптасқанын анықтауға зер қойды [Касымбаев,  1988: 40-48; Касымбаев,  1992] 

Сонымен, Қазақстан қалаларының саяси-экономикалық, мәдени  дамуы тарихы біршеме 
зерттелгенімен, демографиялық дамуы кешенді мәселелер ішінде жылпылама, терең талдаусыз 
қамтылды. Сондай-ақ, кейінгі жылдарға дейінгі жарияланған зерттеулерде республикада                                    
ХХ ғасырда орын алған ашаршылық тарихы қала халқының өмірімен байланыстырылмай, негізінен 
бөлек қарастырылды. Сондықтан мақалада ХХ ғасырдың 20-30 жж. ел қалаларының 
этнодемографиялық дамуын шынайылық тұрғысынан отандық тарих ғылымындағы өзекті тақырып 
ретінде қарастырамыз. 

Нәтижелер. Қазан төңкерісіне дейін Қазақстанда 50 мың адамнан жоғары адамы бар ірі 
қалалар болған жоқ. Үлкен қалалар деуге болатын Оралда 43,2 мың мыңнан аса, Семейде 35 мыңдай 
адам тұрды. Өлкенің 19 қаласының халқы 10 мыңға жетпеді. Қалалар негізінен әкімшілік 
орталықтары болды. Біртіндеп Орал, Петропавл, Верный, Семей, Қостанай, Шымкент, Әулиеата 
қалалары сауда және мал мен егін өнімдерін өңдеу орталықтарына айналды. Өнеркәсіптің дами 
бастауымен қала халқы негізінен көші-қон есебінен өсті. 

Кеңес дәуірі қарсаңында қала халқының көпшілігі славян халқы өкілдерінен құралды: Орал 
облысында 82,0 %-ы, Торғай облысында - 67,3 %-ы, Ақмола облысында -70,9 %-ы, Семей облысында 
– 53 %.-ы орыстар болды. Ресей құрамына кешірек қосылған оңтүстік мен Жетісу қалаларында 
орыстардың үлесі Қазақстанның басқа аймақтарына қарағанда төмендеу: Жетісуда - 43,4%, ал 
Сырдарияда – 10,9 %, ал, далалық облыстарда (Қарқаралы – 24,4 %, Темір – 37,3 %, Ырғыз  –37,5 % 
қалаларынан басқа): Семейде - 42,3%, Торғайда – 44,6 %, Ақмолада – 47,2 %, Павлодарда – 47,3 % 
болды. Ал Оңтүстік Қазақстан қалаларында көпшілік үлеске өзбектер ие болды. 

Созылыңқы жүрген Бірінші дүниежүзілік соғыс, 1916 ж. көтеріліс пен көтерілісшілерді 
жазалау, 1917 ж. төңкерістер, Түркістан Республикасындағы ашаршылық, Азамат соғысы,                                     
1921-1923 жж. Қазақ АКСР-індегі ашаршылық, кеңестік биліктің саяси, экономикалық және 
әлеуметтік салаларда жүргізген қайта құру шаралары, 1931-1933 жж. ашаршылық т.б. нәтижесі елде 
халықтың, ерекше қазақ халқының саны ұдайы кемітті. Сондай-ақ, Қазақстан қалаларындағы                                    
1920-1930 жылдардағы этно-демографиялық үдерістерді негіздеді. 

1920-1930 жылдардағы республиканың қала халқының дамуын екі кезеңге бөліп анықтауға 
болады. Біріншісі 1926 жылға дейінгі оқиғаларды, ал екіншісі 1926-1939 жылдардағы санақаралық 
кезеңді қамтиды.  

Бірінші кезеңде Түркістан Республикасы мен Қазақ АКСР-індегі ашаршылықтар орын алды. 
1917 ж. соңында Әулиеата уезінде 44307 шаруашылық, Перовск уезінде – 24 810, Түркістан                               
уезінде – 12 296, Шымкент уезінде – 3 618, Қостанай және Актөбе уездерінде – 62 275 шаруашылық 
ашаршылыққа ұшырады. Бір ғана Жетісу губерниясының Верный уезінде 220 мыңдай адам 
ашаршылықтан зардап шекті [Смағұлова, 2019: 35]. Ал Түркістанның жекелеген өңірлерінде 
ашаршылық 1923 жылға дейін созылды. Нәтижесінде Түркістан Республикасынан Қазақ АКСР 
құрамына кірген жерлерді мекендеген қазақтар 1917-1920 жж. арасында 34,1 пайызын немесе                                          
427 230 адамын жоғалтты. Қазағы көп кеміген уездер – Әулиеата (43,8 %-ға) және Лепсі (42,1 %-ға) 
уездері болды, халқы жартысына жуығынан айрылды [Зарубин, 1925: 11; Материалы Всероссийских 
переписей 1920 года, 1923:  69]. 

1920 ж. Алматы уезінде тіркелген 194,6 мың адам (100,6 мың ер және 94 мың әйел) 1917 ж. 
салыстырғанда 28,4 мың адамға (21,4 мың ер адам, 7 мың әйел) немесе (17 %-ға) кеміген.                                  
Уезде қазақтар саны күрт кеміп, орыстар саны өскен. 1917-1921 жж. қазақтар 47,7 мың адамға                                     
(ерлер 33 %-ға, әйелдер 26%-ға) кемігенде, орыстар 42,2 %-ға (ерлер 34,9 %-ға, әйелдер 50,5 %-ға) 
немесе 16,2 мың адамға көбейген. Бұндай өсім орыстардың көші-қоны есебінен жүзеге асты                                
(ҚРПА. 666 қ. 1 т. 76 іс. 18-19 пп.]. 

1921-1923 жж. Қазақ АКСР-ін ашаршылық жайлады. 1921 ж. қарашада ашаршылыққа 
ұшырағандар саны 1 508 мың адам (республика халқының 1/3 бөлігі) болса, 1922 ж. маусымына 
қарай 2019485 адамға жетті [РФМА. Р-1065 қ. 2 т. 116 іс. 13 п.]. Бұл ашаршылықтан Қазақстанда                                   
1 миллионнан аса адам қаза тапты.  

Елде босқыншылық орын алды, мәжбүрлі ішкі көші-қон күшейді: ашаршылық жайылған сайын 
халық республиканың әлділеу деген аудандарына көшіп-босты. Ашыққан халық оңтүстікке 
(Түркістан), шығысқа (Ақмола және Семей губернияларына) және қалаларға қашты.  

Аш босқындар қалаларда, әсіресе теміржол станцияларында шоғырланды. Олардың көпшілігі 
ашық аспан астында өмір сүрді. Босқындар жиналған теміржол вокзалдары аурудың негізгі ошағына 
айналды. Елдің ішінде де сыртында да аш және мүлдем дәрменсіз адамдар ағынынан шаршаған 
жергілікті халық босқындарға көмектесе алмағанын, керісінше, жақтырмағанын айту керек. Бұл 
жағдай босқындардың ауыр жағдайын  ушықтырды. Осы жылдардағы халық санының өзгерістерін 
талдасақ: 

 
Жылдар   1916 1917 1920 1921 1922 1920–1922 

өсім (+/-) 
Қазақ АКСР-і (Орынбор 
губерниясымен бірге) 

4 
712181 

4 611926 4 610278 3 596 99 3 795963 -814 315 

Орынбор губерниясы 1 
038171 

940 058 770 044 676 604 566 054 - 203 990 

Қазақ АКСР-і (Орынбор 
губерниясынсыз) 

3 674 
010 

3 671868 3 840 234 2 920 395 3 229 876 - 610 358 

Кесте 1. Қазақ АКСР халқының динамикасы (1916—1922 жж.) [Сборник статистических сведений,                                   
1925: 4, 5, 18, 19] 

 
1 кестеден көретініміз, Қазақ АКСР-інде халық саны 1920 жылға дейін өскенімен,                             

1920-1921 жылдары 919 839 адамға күрт азайған (Орынбор губерниясынсыз – авт.) [Сборник 
статистических сведений, 1925: 4, 5, 18, 19]. Жалпы, Қазақ АКСР халқы 1917-1920 жылдары                                    
13,2 % – ға, оның ішінде Қытаймен шекаралас Семей облысында-20,1% - ға қысқарды                                     
[Алексеенко, 1999: 6]. Жекелеген губернияларда: 1922 ж. желтоқсандағы есеп бойынша Бөкей 
Ордасының халқы 1920 жылмен салыстырғанда 38592 адамға  кеміген. Ал 1921 жылға дейінгі және 
1922 жылдың І жартысындағы өлім-жітім мен босқыншылық нәтижесінде  губерния 23 мың адамға 
кеміді [Саяси қуғын-сүргін құрбандарын, Т. 28, 2022: 134]. 

Кеңес өкіметінің алғашқы жылдарындағы Қазақстан халқы 1917–1920 жж. арасында                                            
6218,3 мыңнан 4 679 795 адамға, 1923 жылға қарай 3 786 910 адамға дейін қысқарды. 1920-1923 жж. 
Қазақстан халқының саны 892 885 адамға азайды [История Казахстана, 2010: 657–658]. 

Осы жылдардағы Қазақ АКСР-дегі қала халқының құрамындағы өзгерістер: 1917 ж.                                       
285643 адам (ел халқының 7,7%-ы) болған қала халқының 1920 ж.  21709 адамға кеміп, 263934 адам 
болып, ел халқының 6,8%-ын ғана құрады. 1921 ж. 245195 адамға дейін төмендегенімен, үлесі 
барлық халықтың 8,3%-ы болды, ал 1922 ж. қалалардағы 254929 адам жалпы халықтың                                          

7,8 %-ы болды. (Орынбор губерниясын қоспағандағы есеп – АИК) [Сборник статистических 
сведений, 1925: 4, 5, 18, 19]. 1917-1922 жж. арасында 30714 адамға кеміген. 1922 ж. Қазақ АКСР 
қалаларындағы тұрғындар 1917 жылғы мөлшерінің 89,2%-ын ғана құрады. 

Бұл жылдары Қазақстанға бағытталған көші-қон жалғасты: 1916-1926 жж. Қазақстанға                                   
800 мыңға жуық адам қоныс аударды [Гладышева, 1973: 218–237]. Оның ішінде 1921-1926 жылдары 
қоныстанған «жергілікті емес» 522,1 мың адамның 311,5 мыңы орыстар мен украиндар (59,7%) 
болды [Алексеенко, 2009; 99]. Келгендердің 80%-ы ауылды жерге, ал 20%-ы қалалық жерлерге 
тұрақтады.  

1926 ж. Бүкілодақтық халық санағында қала халқы 539 мың адам болып, халықтың                                            
8,4%-ын құрады. Республикада қалалық типтегі 50 қала мен кент болды. Орта қалалар саны 27, ал ірі 
қалалар болған жоқ. Қалалық типтегі 33 кентте халқы 125,2 мың адам немесе қала халқының 1/3-тен 
астамы өмір сүрді. Екі қалада 500-ден 1 мың адамға дейін, алтауында - 1 мыңнан 2 мың адамға дейін, 
он алтысында - 2 мыңнан 5 мыңға дейін, тоғызында - 5 мыңнан 10 мыңға дейін тұрғын болды. 
Губерниялар бойынша қала халқының үлесі: Қостанай губерниясында – 1,6 %; Ақмола 
губерниясында – 12,8 %, Ақтөбе губерниясында – 13,7 %, Семей губерниясында – 21,6 %, Сырдария 
губерниясында – 21,9 %, Орал губерниясында – 18,8 % және Жетісу губерниясында – 6,9 % 
[Всесоюзная перепись, 1928: 15-45] болды. Оңтүстіктегі қалалардың орыстар мен басқа переселендер 
тұратын бөлігінің «жаңа қала», қала шетіндегі, ауылмен, даламен  тығыз байланысты бөлігінің «ескі 
қала» деп екі бөліктен тұратын ерекшелігі пайда болды. 

 

 
 

Диаграмма 1. 1926 ж. санақ бойынша ауыл және қала халқының үлестері 
 

1926 жылғы халық санағы материалдарына сәйкес Қазақстанның қала халқының басым 
көпшілігі орыстар (52,3 %), украиндар (10,8 %), тараншылар (10,6 %) болды. Қазақтар қала халқының 
8,1 %-ын, одан әрі татарлар 5,0%-ын құрады.  

Келесі 1926-1939 жж. санақаралық кезеңде ауыл қазақтары саны 2,6 есе кемігенде, қалалық 
қазақтар саны үш есеге артты. Дегенмен қала тұрғындарының көпшілігі орыстар болып қала берді. 
Қала халқының өсуі өндірістендірудің арқасында ғана емес. 1931-1933 жж. ашаршылық кезінде 
күнкөріс көзінен айрылған аш адамдар ауылдардан қалаларға аштықтан құтылсақ деп босты. Бұл 
жылдар халық тарихындағы ең ауыр кезеңдердің бірі болып саналады. 

1920 жж. соңындағы байлардың, жартылай феодалдардың, кулактардың мүлкін тәркілеу, 
иеліктерінен айыру, жер аудару; күштеп отырықшыландыру; күштеп ұжымдастыру, егіншілер мен 
малшыларды меншіктен айыру; «төтенше» ауыл шаруашылығы өнімдері мен шикізатын дайындау 
науқандары Қазақстан ауылдарының эономикалық күшін әлсіретіп, халықты ашаршылыққа душар 
етті. Бұл жағдай кеңес билігінің саясатына қарсы халық қарсылығын тудырды. Бірақ, халық 
қозғалыстары (543 көтерілістер мен т.б. наразылықтар) басып-жаншылып, ашаршылық күшейді,  
босқыншылық жаппай сипатқа ие болды.  

Қазақ халқының жартысына жуығын жалмаған 1931-1933 жж. ашаршылық Қазақстандағы 
өндірістендіру үдерісінің қарқындауы  кезінде орын алды. Жаңа өндіріс орындары іске қосылып, ірі 
темір жол құрылыстары жүрді, бұрынғы қалаларды дамыту, жаңа қалалардың пайда болуы, білім 
деңгейінің өсуі, мәдени жетістіктер қатарласа жүріп жатты. Кеңес өкіметі өнеркәсіптік нысандар 
салу, зауыттар салу сияқты мәселелерге басымдық берді.  

Ауыл шаруашылық өнімдерін салық түрінде (астық салығы, ет салығы, жүн салығы, мақта 
салығы және т.б.) мәжбүрлеп жинау: біріншіден КСРО-ның орталық қалаларының, екіншіден, 
өндірістендіру барысында дамытпақшы болған және жаңадан салынып жатқан қалалардың халқын 
азық-түлікпен қамтамасыз ету үшін керек деп есептелінді. Сонымен қатар, үшіншіден, одақ бойынша 
өндіріс орындарын, жаңадан салынып жатқан қалалар құрылысы мен сол өндіріс орындарына қажетті 
станок т.б. құралғыларды шетелден сатып алу (негізінен астыққа) үшін қажет деп табылды. 
Сондықтан, кеңестік билік салық мөлшерін ұдайы үдемелі түрде өсіріп, халықты ашаршылыққа 
итермеледі.  

1920-1930 жылдардағы оқиғалар халықтың әлеуметтік және демографиялық дамуындағы терең 
өзгерістерге әкелді: саны, орналасуы, этникалық құрамы, қәсіптік құрылымы, сауаттылығы мен білім 
деңгейі, өсіп-өну үдерістеріндегі өзгерістер бұдан кейінгі әлеуметтік және демографиялық 
процестердің ерекшеліктерін негіздеді. Жеделдетілген индустрияландыруды (көмір өндіруді, түсті 
және қара металлургияны, химия және мұнай-химия өнеркәсібін және т.б. дамыту) жүзеге асыру, 
жаңғырту стратегиялық міндеттің құрамдас бөлігі ретінде белгіленді. Қайта жаңғырту кезінде 
туындаған мәселелерді ерікті (Ресей мен Украинаның өнеркәсіптік аймақтарынан мамандар мен 
жұмыс күшін көшіріп әкелу) және мәжбүрлі көші-қон (кулактық жер аударулар, ГУЛАГ тұтқындары 
және т.б.) жолымен шешпек болды. Осы кезде ашыққан ауыл тұрғындарының қалаларға жұмыс іздеп 
мәжбүрлі түрде босуы орын алды. 

Аш адамдардың басым бөлігі ауылдық жерлерде тұрды, ал билік көп жағдайда тек қала 
тұрғындарына көмек ұйымдастырды. Осыған байланысты ауыл тұрғындары үйлерін тастап, өз өмірін 
сақтап қалу үшін қалаларға босты. Яғни, ауыл халқының қалаға қарай сабылуының басты себебі 
өндірістендірумен байланысты.  

Бұған архив құжаттары мен көнекөз шежірелі қарттардың естеліктері куә.  Мысалы,                                 
«Талас өңірінде малын бағып, аздаған егінін салып, мамыражай өмір сүрген халықтың ғасырлар бойы 
қалыптасқан шырқын бұзған ашаршылықтың зардабын тартқан адамдардың бір бөлігі құмға қарай 
шұбырса, кейбіреулері қалаға бет алады. Бірақ, Әулие-Атаға кеткендердің көпшілігі жол бойында 
қырылып қалған, ал құмға жеткендері тұзақ құрып, қоян аулап күндерін көрген» деп еске алады 
көнекөз қариялар [ХХ ғасырдың 30-жж., 2022: 445].  

Ресми құжаттарда қалаға босқыншылық «өз ауылдық кеңесі аумағынан тыс жұмыс жерге 
жұмыс істеуге кетті» деген сөзбен де жасырылды. Мысалы, 1930 жж. қалаларға жұмыс істеуге 
кеткен, азық іздеп ауылдан кеткен адамдар статистикалық құжаттарда «жұмыс іздеуге кеткендер» 
сөзімен берілген  [СҚОМА. 1318 қ. 1 т. 4 іс. 113, 117, 124, 125, 127, 129-132 пп.].  

Күн көріс көзінен айрылған ауыл халқының бір бөлігі ірі құрылыстар жүріп жатқан қалаларға 
кіруге тырысты, себебі жұмысшылар азық-түлік паегімен қамтамасыз етілетін, болмаса қалаға бару 
қайыр сұрап тамақ жеуге мүмкіндік деп қабылдады. Алайда, жұмысшы кәсіптерінің тілі мен 
дағдыларын білмегендіктен, босқындардың көпшілігі қалаларда жұмысқа орналаса алмады. Қала 
шетінде тұрақтап, қаланың аш-жалаңаш бөлігін құрады. 

Қалаларда іш сүзегі, бөртпе, т.б. жұқпалы аурулар мен арықтап өлген адам саны есепсіз болды. 
Қаланы мәйіттерден тазарту үшін жинап, мүмкіндігінше зираттарға апарды, бірақ беттері жабылмай, 
ит пен құсқа жем болды.  Ауруханалар да мәйіттерге толды.  

Аштыққа ұшырап, босқан халықтың басым көпшілігі ешқандай да көмек алмады. Тіпті 
босқындар кеңестік қоғамның өмірінен тыс, ешбір қараусыз, қалтарыста қалды деуге болады. Көпке 
дейін республика ішілік босқыншылық кеңестік қоғамның дамуына қатысы жоқ, пайдасыз, тіпті 
қалаға кедергі жасаудағы құбылыс ретінде, көлеңке секілді қабылданды. Қалаға ағылған босқындар 
қалаға кіре алмай,  қала шетіндегі бейшара қалыптағы тобыр секілді көрінді. Қалалар болса 
сұрықсыз, жұпыны, аяушылық жағдайдағы елді мекен секілді түрге түсті.  

Қала халқының саны туралы 1926 жылғы санақ және Мемлекеттік жоспар жүйесінің үлкен 
ақаулармен 1931 жылы жүргізген жаппай есеп мәліметтері ғана бар. 1926 ж. санақ бойынша қала 
халқының саны 471 мың адамды құраса, 1931 ж. жаппай есепке алу деректері қалаларда 732,7 мың 
адамды есептеді. Бұдан кейінгі жылдары мемлекеттік халықты үздіксіз есепке алу ісі жүргізілмеді, ал 
алдағы жылдардағы құрылыстың, өнеркәсіптің, көліктің өсуін және т.б. дамытуды жоспарлаудағы 
жедел-жоспарлы мақсаттар үшін мемлекет негіз ретінде 1926 ж. санақ пен 1931 жж. есептерге 
сүйеніп, халықтың мүмкін болар есебін ескерді. Ол бойынша қала халқы жылдар бойынша 
төмендегінше болады деп есептелді: 

1931 ж. қаңтар.....................732,7 мың 
1932 ж.................................1072,1 мың 
1933 ж..................................1218,9 мың 
1934 ж..................................1311,6 мың 
1935 ж..................................1437,6  мың 
1936 ж..................................1499,5 мың 
Бұл мәліметтер осы жылдар ішінде орын алған қала халқының өсу үдерісін көрсеткенімен, 

шынайы бола алмайды, өйткені, бұлар көтермеленген сандар, бірақ салыстыруға қажетті басқалай 
есеп мәліметтері жоқ [РМЭА. 1562 қ. 329 т. 143 іс. 143, 144 пп.].  

Жекелеген қалалар бойынша мәліметтер де қала халқының күрт өсімін дәлелдейді. Мысалы, 
Ақмола қаласы халқы сандық динамикасын салыстырсақ: 1929 ж. – 12600 адам, 1930 ж. - 21000 адам, 
1931 ж. – 32000 адам болса, қалаларға адамдардың көшіп келуін жоспарлаған Қазмемжоспар 
өндірістік орындардың өсіміне сәйкес  1932 жылы шамамен мүмкін болар адам саны 34400 адам, 
1933 ж. – 38000 адам, сондай-ақ, 1937 жылы Ақмола қаласы халқының санын  270 000 адамға жетеді 
деп есептеген [СҚОМА. 1318 қ. 1 т. 1 іс. 25 п.). Сонда Қазмемжоспардың есебі бойынша Ақмола 
қаласы халқы 1929–1937 жж. аралығында 21,4 есе  өсуі керек еді. Шындығында Ақмола қаласының 
халқы бұл мөлшерден төмендеу  мөлшерде дегенімен, 3 есе өсті: 1929 ж. – 12600 адам болса,                                      
1932 ж. – 26000 адам [ҚР ОМА. 698 қ. 14 т. 185 іс. 71 п.], 1933 ж. – 30 000  адам [ҚР ОМА. 698 қ.                             
14 т. 188 іс. 124 п.], 1936 ж. – 40 000 адам [ҚР ОМА. 698 қ. 14 т. 196 іс. 29 п.]. 

Қала халқы ауыл тұрғындарының есебінен өсті. Байлардың ұжымдастыруға қарсылық ретінде 
малдарын сатып  шекара асып кетуімен бірге, қалаларға босып көшу фактілері көп болды                                              
[ШҚОМА. 139-П қ. 1 т. 22 іс. 50 п.]. Мысалы, ОГПУ-дың Шығыс Қазақстан облысы бөлімінің 
шекаралық аймақтардағы арнайы 2 тобының Абралы ауданының № 3 ауылындағы                                          
98-шаруашылықтан алынатын салық жайлы 1932 ж. 30 қазандағы арнайы сводкасында:                               
қалаға – 10 шаруа қожалығы көшіп кетті, қалған 40 шаруа қожалықтарының ішінен тек қана малсыз 
кедейлер қалды және салық төлей алмады» деп көрсеткен [ШҚОҚЗТҚО, Р-15 қ. 2а т. 156 іс. 129 п]. 
Бұндай жағдайлар Қазақстан бойынша орын алды. Босқындарды қызықтырған жайт қалалық азық-
түлік базалары мен тамақтандыру пункттеріне тіркелген босқындарға тәулігіне 200 гр. піскен нан, 
күніне бір рет быламық түріндегі болса да ыстық тамақ берілді. Кейбір жерлерде  тәулігіне                                
200 гр. есебінен 5 тәулікке деп қолға ұн берілді  [Айдарбаева, 2024: 237].  

1931 ж. наурыз айының басында аштық салдарынан қырдан қалаға (Форт-Александровскке) 
отбасымен келгендердің тізімінде бір ғана Форт-Александровск қаласында 3 318 адамнан                                         
тұратын 657 босқын отбасы тіркелді  [МОМА. 17 қ. 1 т. 15 іс; Саяси қуғын-сүргін құрбандарын,                             
Т. 16., 2022: 253-268]. 

Ауылдан қашқын босқындардың көпшілігі қала маңына келіп, күнкөріс көзін таппай, аштықтан 
өлді. Қала ішінде, теміржолдар маңында көмусіз жатқан, ит пен құс талап жатқан мәйіттер, орларға 
жинап тасталған мәйіттер жайлы құжаттар көптеп кездесті [Мамытова, 2022].  

Осылайша, ауыл халқының отырықшыланғандарынан, көшіп кеткендерінен басқа, малынан 
айрылып, қайыршыланғандары қалаға келіп, жұмысшылар қатарын толықтырды, қала халқының 
санын өсірді.  

Ашаршылық пен босқыншылықтан, өлім-жітім нәтижесінде халық санының күрт кемуі 
көрсетілетін болғандықтан,  Облыстық халық шаруашылығы басқармалары 1934 ж. 1 қаңтарынан 
бастап халық санын есептеуге қатысты барлық деңгейдегі материалдарды  құпияландыру туралы 
арнайы құпия нұсқау береді. Нұсқауда сол күннен бастап аудандар халқының саны туралы 
анықтамалар жергілікті ұйымдардағы құпия хат алмасуға  рұқсат берілген адамдарға ғана берілуі тиіс 
деп көрсетілді [ШҚОМА. 788 қ. 1 т. 99 іс. 125 п.]. 

1931-1933 жж. ашаршылықтың нәтижесінде республика халқы 2,2 млн-ға жуық (49-52 %) 
адамынан айрылды [Қазақстан Орталық Атқару Комитеті, 1992: 1-3]. Тек қазақ халқының 
шығыны – 1840 мың адамды немесе 1930 ж. халық санының 47,3 %-ын құраған. Сонымен 
қатар Қазақстаннан 1 миллионға жуық қазақ босып кеткен (Алексеенко, 2000: 19). 

Республика халқының дамуының дағдарысты нәтижесін 1937 ж. халық санағы тіркеді. 1937 ж. 
санақ халық санының күрт кемігенін анық көрсетті. Бұл санақ матералдарын шындыққа жанасымды 
деп есептейміз. Кейбір аман қалған санақ мәліметтерін 1926 ж. санақ материалдарымен 
салыстырғанда, онда Қазақстан халқы 1937 жылы 1926 ж. мөлшерінің 84,2 %-ы болғандығын, соның 
ішінде ауыл халқы 69,1 %-ы болып кемігенде, қала халқы 246,9 %-ға өскендігі көрінеді. 



 

 
835 

 
 1926 ж. санақ бойынша халық саны 1937 ж. санақ бойынша халық саны 1926 

жылмен 
салыстырған

да 1937 
жылғы 

мөлшері (% 
есебімен) 

қала ауыл барлығы қала ауыл барлығы 

қа
ла

 

ау
ы

л 

ба
рл

ы
ғы

 

ер
 

әй
ел

 

ба
рл

ы
ғ

 Ер
 

әй
ел

 

ба
рл

ы
ғ

 ер
 

әй
ел

 

ба
рл

ы
ғ

 ер
 

әй
ел

 

ба
рл

ы
ғ

 ер
 

әй
ел

 

ба
рл

ы
ғ

 ер
 

әй
ел

 

ба
рл

ы
ғ

 

1 2 3 4 5 6 7 8 9 10 11 12 13 14 15 16 17 18 19 20 21 

Қ
аз

ақ
 К

С
СР

 

25
71

39
 

26
00

81
 

51
72

20
 

28
54

58
9 

27
06

76
1 

55
61

35
0 

31
11

72
8 

29
66

84
2 

60
78

57
0 

64
67

78
 

63
04

37
 

12
77

21
5 

19
39

06
6 

19
03

89
2 

38
42

95
8 

25
85

84
4 

25
34

32
9 

51
20

17
3 

24
6,

9 

69
,1

 

84
,2

 

Кесте 2. Қала және ауыл халқының өсім көрсеткіші (1926 ж. мен 1937 ж.  халық санақтары) [РМЭА. 1562 
қ. 329 т. 142 іс. 12 п.] 

 

Ауыл халқы кеңестік реформалардың нәтижесінде күнкөрісінен айрылып, жаппай 
ашаршылықтан кеміп жатты. Ал, қалаларға өндірістендіру себебіне орай республикадан тыс 
жерлерден көші-қоншылардың келуі кеміген адамдардың орнын толтырды, қала халқының күрт өсуін 
қамтамасыз етті. 1932-1933 жылдары Қазақстанның солтүстігі мен орталығындағы қала халқының 
өсімі: 1932 жылы Қарағанды қаласында 110 мың адам болса, 1933 жылы 150 мың болып 40 мың 
адамға (36,3%-ға) өсті. Сондай-ақ, Петропавловск халқы осы жылдары 60 мыңнан 62 мыңға                              
(3,3%-ға ) көбейсе, Ақмола қаласы халқы 9 %-ға (36,7 мыңнан 40 мыңға) өсті, ал, Степняк (10 мың), 
Атбасар (9 мың), Көкшетау (15 мың) қалаларында адам саны өзгермеді. (СҚОМА. 1318 қ. 1 т. 4 іс.                                             
79 п.) Екі жыл ішінде солтүстік аймақтағы қала халқы 11,9-%-ға немесе 45 300 адамға өсті.                             
1933 жылы Көкшетау облысы халқының барлығы 70509 адамының 11312-сі қала халқы, 59197 адам 
ауыл тұрғыны болды деп берілген. Сондай-ақ этникалық құрамына келсек, осы адамдардың ішінде 
қазақтар – (34138  адам), европалық халықтар – 25559 адам, ауылшаруашылығында: 59697 адам, 
соның ішінде колхоздарда 57 мың адам, жұмысшылар: ер адамдар – 17985 адам,  әйелдер – 16994 
адам, (өндіріс орындарындағы жұмысшылар саны – 1454 адам деген қолмен (от руки)  жазылған 
мәлімет те бар (СҚОМА. 1318 қ. 1 т. 4 іс. 80 п.).  

Айта кету керек, архив қойнауларында табылған құжаттарда сандық мәліметтер әркелкі болып 
кездесті. Облыстар бойынша 1926-1937 жж. арасындағы халық санының айырымын есептегенде, 
барлығы  1144725 адамға кемігені шықты. Соның ішінде ауыл халқы 1831556 адамға кемігенде, 
қалалар 686831 адамға толыққан. 
  

Облыстар Барлығы Ауыл Қала 
Қазақ КСР -1144725 -1831556 686831 
Ақтөбе  -76283 -108305 32022 
Алматы  -148081 -140418 -7663 
Шығыс Қазақстан -198349 -285919 87570 
Гурьев -31841 -82601 45760 
Батыс Қазақстан -101883 -111425 9542 
Қарағанды  15339 -103280 118619 
Қызылорда  -86903 -117555 30652 
Қостанай  -172299 -181772 9473 
Павлодар  -158551 -166034 7483 
Солт. Қазақстан 300073 201357 98716 
Оңт. Қазақстан -171769 -255078 83409 
Алматы қ. 175997 20817 145380 

Кесте 3. 1926-1937 жж. Қазақстан халқы өсімінің (сальдосының) облыстар бойынша көрсеткіші [РМЭА. 329 қ.                                           
281 іс. 120, 121, 126, 132 пп.]  

3 кестеден көретініміздей, cанақтың алғашқы қорытындылары бойынша 1926-1937 жж. екі 
санақ арасында Қазақстан халқы 1144725 адамға, соның ішінде ауыл халқы 1831,6 мың адамға 
кемігенде қала халқы, керісінше, 686831 адамға өсті. Өндірістендіру үдерісі кезінде өндірісін дамыту 
көзделген Қарағанды мен Солтүстік Қазақстан облыстарының қалаларында ғана халық санының 
өсімінде оң айырым көрсеткен. Басқа облыстардағы теріс айырым терең шыңырауды белгілейді. Ол 
бойынша, 1926-1937 жж. санақтар арасында Шығыс Қазақстан (285919 адамға), Оңтүстік Қазақстан 
(255078 адамға), Алматы (140418 адамға) облыстарының ауыл халқы күрт кеміді (1937 ж. ауыл халқы 
1926 ж. мөлшерінің 69,1%-ына ғана жетті, ал қала халқы 246,9%-ға өсті) [РМӘСТА. 17 қ. 31 т.                                                                
26 іс. 6, 21-пп.]. 

Қаладағы көші-қондық үдерістердің 1937 ж., 1938 ж. және 1939 жылғы мәліметтерін 
салыстырсақ,  келгендер мен кеткендер саны мен айырымының динамикасында тұрақтап қалушы 
көші-қоншылардың өсімі басым болды:  

1937 ж. ересектері 196245 адам, 16 жасқа дейінгі балалар 47656 адам, барлығы 243901 адам; 
1938 ж. 260048 ересек, 16 жасқа дейінгі 45606 балалар, барлығы 305654 адам; 1939 ж. 268355 ересек, 
16 жасқа дейінгі 60605  балалар, барлыгы 328960 адам келген. Сонда 3 жылдағы есеп бойынша, 
878515 адам қалаларға келген. 

Енді қалалардан кеткендер санын анықтасақ, 1937 ж. 99451 адам, 1938 ж. 142261 адам,                                     
1939 ж. 143533 адам, барлығы  385245 адам кеткен. Сонда Қазақстан қалаларына келіп, тұрақтап 
қалғандар саны  493270 адам болып табылады.  

Ерекше Алматы қаласына келгендер көп болды: 1926 ж. қалада 49.461 адам есептелсе, 
халықтың көші-қондық өсімін 1927 жылы 6-7% және 1928 жылы 10% деп санаймыз [ҚОМА. 885 қ.                                
3 т. 6 іс. 27 п.]. Қалаға 1929-1938 жж. 396601 адам келіп, 180521 адам кеткен, 216080 адам тұрақтап 
қалған [ҚР ОМА. 698 қ. 14 т. 204 іс. 2-4 пп.]. Алматыға келгендер мен тұрақтап қалғандар                                     
1932 ж. және 1935–1938 жж. анағұрлым көп болды: әр жылда 55-60  аралығында адам келіп, олардың 
72-80 %-ы тұрақтаған [ҚР ОМА. 698 қ. 14 т. 204 іс. 2-4 пп.]. 1932 ж. Алматыда 125 000-ға жуық адам 
мекендесе,  1936 ж.  халық саны  190 000 адам болды [РФМА.  а-314 қ. 1 т. 7426 іс. 7 п.]. 

Қазақстанға келгендердің негізгі көпшілігі өндіріс орындары, темір жол құрылыстары жүріп 
жатқан жерлерге (болашақ қалаларға) ғана емес, аграрлық салаға: совхоздар мен машина трактор 
станцияларына орналасты. Көшіп-қонушылардың негізгі көпшілігі жұмысшылар, мысалы,                                    
1939 ж. келгендердің 35-ы жұмысшылар болды.  

1937 ж. санақ мәліметтері қате деп есептелініп, санақ материалдары жойылып, санақты 
ұйымдастыру мен өткізуге қатысқан басшылықтағы адамдар қуғындалды. Көп ұзамай 1939 ж.  халық 
санағы қайта жүргізіледі.  
 

  Халық саны 
Қалалар Облыстар 17 желтоқсан 1926 

ж. 
17 қаңтар 

1939 ж. 
1926 ж. қарағанда 
1939 ж. өсім  % %  

Семей Семей 56871 109681 192,9 
Петропавловск Солтүстік Қазақстан 47361 91660 193,5 
Алматы Алматы 45395 230503 507,8 
Орал Батыс Қазақстан 36352 67575 185,9 
Қостанай Қостанай 25416 33540 132,0 
Қызылорда Қызылорда 22624 46750 206,6 
Түркістан Оңтүстік Қазақстан 21787 11882 54,5 

Ақтөбе Ақтөбе 20861 48749 233,7 
Жамбыл Жамбыл 24761 63728 257,4 

Шымкент Оңтүстік Қазақстан 21018 74421 354,1 
Павлодар Павлодар 17942 28535 159,0 
Өскемен Шығыс Қазақстан 13908 20141 144,8 
Ақмола Ақмола 12781 33209 259,8 
Гурьев Гурьев 12003 41858 348,7 

Жаркент Алматы 11148 11322 101,5 

Көкшетау Солтүстік Қазақстан 11060 19260 174,1 
Риддер Шығыс Қазақстан 9469 49974 527,8 
Зайсан Шығыс Қазақстан 8245 8480 102,8      
Шалқар Ақтөбе 6750 12996 192,5 

Атбасар Ақмола 6746 6035 89,4 

Казалинск Қызылорда 5825 10162 174,5 

Қарқаралы Қарағанды 5479 4530 82,6 
Темір Ақтөбе 4126 5708 138,3 

Арал Қызылорда 3547 16393 462,1 
Порт-Александровск Гурьев 2110 10175 482,2 
Қарағанды Қарағанды - 165818 - 

Балқаш Қарағанды - 32521 - 
Степняк Ақмола - 22882 - 
Аягөз Семей - 21298 - 
Жетығара Қостанай - 15345 - 

Кесте 4. 1926 ж. мен 1939 ж. санақтары арасындағы қала халқының өсімі [РМЭА. 1562 қ. 336 т. 264 іс. 7-10 п.] 
 

Кестеден көретініміз: 1926 ж. санақта Семей (56871 адам), Петропавловск (47361 адам), 
Алматы (45395 адам) қалалары халқы саны бойынша алғашқы орындарды иеленсе, 1939 ж. санақта 
Алматы қаласы 1 орынды (5 еседен аса өскен). өндірістендіру үдерісі қарқынды жүрген Қарағанды 
қаласы 2 орынды (1931 ж. Қарағанды қаласында  мың адам болған, яғни 11 есе өскен), ал Семей                                           
3 орынды (екі есеге жуық өскен) иеленген. Айта кету керек, жеделдетілген өндірістендіру, жаңа, 
негізінен ірі өнеркәсіптік кәсіпорындардың, теміржол желілерінің, сондай-ақ Қазақстанның аграрлық 
секторындағы совхоздар мен машина-трактор станцияларының пайда болуы мен пайдаланылуы 
халықтың аумақтық орналасуын, қала мен ауыл халқының арақатынасын өзгертті.  

1926 ж. санақта Қазақстанда қала халқы 519074 адам болып, ел халқының 8,5%-ын құраса,                                                                    
1939 ж. санақта 1710027 адам болып, республика халқының 27,8%-ы болды. 1926-1939 жж. санақтар 
арасында қала халқының саны да үлесі де 3,3 есе өсті.  Оның басты себебі республикаға сырттан 
көші-қон жалғасты. 1928-1939 жж. механикалық өсім 1,8 млн. адамнан асқанын айтсақ та жеткілікті, 
оның 1150 мыңы, яғни 69% ғана ірі индустриялық орталықтарға орналасты [Асылбеков, 1995: 37]. 

Керісінше, ауыл халқының үлесі 19,3 пунктке, саны 1113,8 мың адамға кеміп, барлық халықтың 
72,2 %-ы болды [Население Казахстана, 2009: 23]. 

Қала халқының 47,5%-ы 50 мыңнан аса халқы бар қалаларды мекендеді: 1926 ж. бір ғана Семей 
қаласы болса, 1939 ж. жетеу болды. Бірақ, қала халқының құрамындағы қазақтар үлесі – 16,1 %-ды 
құрады. Қазақтардың өнеркәсіпті-индустриалды нысандар орналасқан жерлерді мекендеген бөлігі 
урбандалу үдерісіне тартылды: мысалы, қазақтардың Қарағанды облысында 33,3 %-ы, Семей 
облысында 29,7 %-ы, Гурьев облысында 26,5 %-ы, Қызылорда облысында 18,2 %-ы, Алматы 
облысында 16,9 %-ы, Ақтөбе облысында 14 %, Жамбыл облысында 13,6 %, Оңтүстік Қазақстан 
облысында 13 %-ы, Павлодар облысында 12,4 %-ы, Солтүстік Қазақстан облысында 11,4 %-ы, 
Шығыс Қазақстан облысында 10,8%-ы, Қостанай облысында 6,4%-ы, Батыс Қазақстан облысында                                                                   
4 %-ы [138, с. 153-189; ҚРОМА. 715-қ., 1-т., 41-іс, 180-183-пп.] қалаларда мекендеді. Дегенмен, 
қазақтардың 83,9%-ы ауылдарды мекендеді. Батыс Қазақстан облысы қазақтарының 96 %-ы ауылдық                          
жерлерді мекендеді. 

Халықтың табиғи қозғалысы туралы нақты мәліметтерді ресми құжаттардан табу қиын. Екі 
миллионнан аса халқынан айрылған Қазақстанда ай сайынғы статистикалық мәліметтерде өлім-жітім 
көрсеткіші арнайы есепке алынбаған. Өлім-жітім тіркелген құжаттар кездескенімен саны аз 
мөлшерде, бірліктер мен ондықтар мөлшерінде ғана тіркелген және мәліметтер толық емес. Әсіресе 
ауыл халқының өлім-жітім, бала туу, некеге тұру, ажырасу т.б. мәліметтерді табу өте қиын. Дұрысын 
айтқанда, нақты есеп жүрмеді. Ал, осы жылдардағы қала халқының өлім-жітім мәліметтері есепке 
алынып отырғанымен, оның да анықталар тұстары әлі де көп. Мысалы, 5 кестеде  қала халқының мың 
адамға шаққандағы өлім-жітімі көрсетілген: 

1926  1927  1928  1929  1930  1931  1932  1933  1933*  

Орал  24.0  29.8  28.1  23.9  -  -  42.7  
 

55.7  

Гурьев  26.8  25.4  24.7  23.3  43.6  30.8  31.8  27.6  
 

Ақтөбе  25.7  21.8  28.4  24.7  -  -  -  22.1  61.4  
Қостанай  23.0  29.1  25.1  26.5  

 
25.8  15.9?  64.6  49.4?  

Петропавловс
к  

26.2  24.6  22.6  28.5  -  -  36.9  29.8  29.4  

Ақмола  27.0  33.8  25.1  31.4  -  -  73.3  
  

Павлодар  18.6  18.6  24.7  28.8  -  36.0  38.1  
 

25.4  

Семей  30.6  22.2  31.1  30.1  23.0  34.8  53.6  
  

Алматы  22.4  20.3  17.3  23.8  23.8  28.1  35.1  45.7  
 

Шымкент  
  

-  -  16.9  16.3  21.5  
 

19.8  
Түркістан  

  
-  -  -  

   
17.3  

Қызылорда  
  

-  -  37.9  -  29.5  25.4  25.8  
5 кесте. Қала халқының 1926-1933 жж. өлім-жітімі (мың адамға шаққанда) [РМЭА 1562 қ. 336 т. 1278 іс; 

РМЭА. 1562 қ. 336-т. 145 іс.; РМЭА. 1562-қ. 329-т., 1010-іс]  
 
5 кестеде 1926-1929 жж. мәлімет анағұрлым толығырақ (Шымкент, Түркістан және Қызылорда 

қалаларынан басқаларында). Ал, 1930 жылдан бастап кейбір жылдарда мәліметтер жоқ! Есеп 
жүргізілмеген. Статистика нақты болмай тұжырым айту қиын. Алайда адам өлімі мың адамға 
шаққанда 64,6‰-ге (1933 ж. Қостанай қаласында), 73,3‰-ге (1932 ж. Ақмола қаласында) дейін өскен. 
Орал қаласы бойынша, бар болғаны екі жылдың ғана мәліметтері көрсетілгенімен, екі жылда өлім-
жітімнің күрт өскені көрінеді. Семей қаласында өлім-жітім өскен. Алайда мәліметтер толық емес, 
деректерді іздестіруіміз қажет.  Шындығына келгенде халық өлімінің нақты есебі жүргізілмеді. 
Жастық-жыныстық кагортаға келсек, сол жылдардан кейінгі мәліметтер пирамидасында бұл жылдар 
орны үңірейіп көрінеді.  

1939 ж. санақ Қарағанды және Қостанай облыстарында қала (32,0 промилль) мен село                                          
(65,9 промилль) халқының туу көрсеткіштеріндегі айырмашылықты тіркеді [ҚР ОМА. 698-қ., 14-т., 
233-іс, 10-п.]. 

Қазақстан халқының жастық және жыныстық құрамындағы өзгерістер. 
1926 ж. санақта халықты жынысына, жасына, ұлтына және  сауаттылығына сәйкес есепке алды. 

Қазақстан халқының жыныстық құрамындағы өзгерістер динамикасына көз жүгіртсек. 1926 ж. Қазақ 
АКСР-індегі ерлердің үлесі – 50,9 %, әйелдер – 49,1 %, ауыл халқы бойынша ерлер – 51,3 %,                                                   
әйелдер – 48,7%, қала халқындағы 49,1% - ерлер, 50,1 % - әйелдер болыпты. Ал, 1939 ж.                              
Қазақ КСР-да ерлер үлесі – 52 %, әйелдер – 48 %, соның ішінде қала халқының 51,9 % - ерлер,                       
48,1 % - әйелдер, ауыл халқының 52% - ерлер, 48 % - әйелдер болды. Салыстыру үшін 1939 ж. КСРО 
бойынша ерлер 47,9 %, әйелдер 52,1 % қала халқының құрамындағы 47,9 және 52,1 %, ауыл 
халқында 48,0 және 52,0 % болып, әйелдер үлесі басым болды. 

1926 ж. 0-4 жастағылар 1923-1926 жж. аралығында туылғандар бүкіл халықтың басқа жастағы 
топтардың адам санының мөлшерінен анағұрлым көп. Бұлар 1921-1922 жұт пен аштықтан кейінгі 
1923-1926 жж. компенсаторлық кезеңде туылғандар. 1921-22 жж. жас балалар мен кәрі жастағылар 
көп өлгені айтылады. 1926 ж. санақта бұлар 1917-1922 жж. аралығында туылған 5-9 жас 
аралығындағылар мен 1912-1916 жж. аралығында туылған 10-14 жастағылар. 

Этностар. 1920-1930 жж. қарқынды демографиялық қозғалыстар Қазақстан халқының құрамын 
түбірімен өзгертті. 1939 ж. республикада 6093,5 мың адам тұрды, яғни 1926 ж. салыстырғанда                                          
105 мың адамға немесе, 1,7 %-ға кеміді. Қазақтардың саны 1,3 млн. адамға, яғни 63,8 %-ға азайды. 
Украиндар 203 мыңға, өзбектер 26 мыңға, ұйғырлар 28 мыңға кеміген. Бірақ есесіне басқа 
этностардың, әсіресе орыстардың саны 1174 мыңға, яғни 92 %-ке, татарлар 27 мыңға немесе                         
34 %-ға, белорустар 6 мыңға 22 %-ға көбейген. Осылайша 1939 ж. Қазақстанда этностардың                        
мүлде жаңа арақатынасы қалыптасты: қазақтардың үлесі 19,6 %-ға кеміп, 38 %-ды құрады, өз 
республикасында ұлттық азшылыққа ұшырады. Орыстардың үлесі 20,9 %-дан 40,2 %-ға жетіп, 
украиндықтар (10,8 %) мен белорустарды (0,5 %) қосқанда, Қазақстан халқының жартысынан 
астамын құрады [Всесоюзная перепись, 1992: 75-78; Асылбеков, 1991: 121-122].  

1926 ж. санақ бойынша КСРО бойынша қазақтар ауылдарда 3881694 адам, қалаларда                          
86595 адам болып есептелді [РМЭА. 1562-қ. 329-т., 151-іс., 2-3 пп.]. Қазақстанда барлығы 6103979 

адам (қалаларда 549074 (258989 ер, 260085 әйел), ауылдарда 5554905 (2851252 ер, 2703653 әйел) 
адам), оның ішінде қазақтар ауылда 3501501, қалада 73797, барлығы 3575298 (1882482 – ер,                        
1692816 – әйел) адам есептелді [РМЭА. 1562-қ. 329-т., 151-іс., 2-3, 8, 124 п.].  

Қала халқының құрамында кеңестік биліктің өн бойында қазақтардың үлесі төмен болды. 
Мысалы,  Алматы қаласындағы қазақтар: 1926 ж. 6,6 % болса, 1939 ж. 11,1%-ғана болды.                                
Бұдан кейінгі жылдары: 1959 ж. – 8,6% дейін төмендеді, 1970 ж. - 13,6%, 1979 ж. – 17,7%,                                    
1989 ж. – 23,8%-ға жетті. Алматыда қазақтар саны 1959-1989 жж. 39410 адамнан  255133 адамға 
жетіп, 6,5 есе өскен еді, яғни осы жылдары қала халқы 2,3 есе өскен. 

1939 ж. орыстардың үлесі Алматы қаласы халқының құрамында 72,2%, 1959 ж. 73,0% еді.                                
1970 ж. – 68,3%, 1979 ж. – 64,0%, 1989 ж. – 57,4%, яғни тек 1959 ж. бастап орыстардың үлесі 
төмендей бастағанымен, олар қала халқының көпшілігі болып қала берді. Аз ұйғырлардың өзінің 
үлесі де өсуде болды: 1939 ж. – 1,8%, 1959 ж. – 1,7%, 1970 ж. – 3,1%, 1979 ж. – 3,5%, 1989 ж. – 4,0%. 

Қалай дегенмен де қалалардағы қазақтар саны мен үлесінде өсім байқалды. 1939 ж. 
қазақтардың облыс орталықтарындағы үлесi 8,3 % пен 19,7 % аралығында тербелдi, ең төменгi 
қалалық қазақтар үлесi Қостанай (8,3 %), Петропавл (9,2 %) Алматы (11,1 %), Орал (12,2 %), 
Қарағанды (12,8 %), Шымкент (19,1 %) қалаларында болса, қазақтар көп тұратын 2 облыс 
орталықтарында: Атырау (46,6 %) мен Қызылордада (92,8 %) қала қазақтарының үлесi жоғарғы 
болды. Салыстырар болсақ, 1939 жылы қазақтардың 16,1 % ғана қалаларда тұрып, қала халқының 
21,8 % құрады [ҚРОМА. 698-қ., 21-т., 225-iс, 382-392, 498-пп.; ҚРОМА. 698-қ.,  14-т., 405-iс, 20-п.].  

Республиканың қала халқының үлесі 1941 ж. басында 31%-ға жетті. 
Әлеуметтік құрылымға өзгерістер енді: қалаларда жаңа, социалистік негізге бейімделген 

таптар қалыптасты.  
Жұмысшылар мен қызметшілер саны 1926-1937 жж. 169,8 мыңнан 716 мың адамға дейін, яғни                                   

4,2 есе өсті [Саматов, Лучков, 1937: 123]. Салыстырсақ, осы кезеңде КСРО бойынша жұмысшылар мен 
қызметшілер саны 2,8 есеге өсті [Социалистическое строительство, 1940].  

1937 жылы өнеркәсіп жұмысшыларының ең ірі топтары Гурьев, Қарағанды және                                    
Шығыс Қазақстан облыстарында шоғырланды; Оңтүстік Қазақстан және Семей облыстарында және 
Алматы қаласында жұмысшылар саны артты. 14 облыстың осы бесеуінде және Алматы қаласында 
Қазақстанның барлық өнеркәсіп жұмысшыларының үштен екісі шоғырланды. 

1939 жылғы санақтан 1920 жж. соңы мен 1930 жж. елдегі саяси-экономикалық реформалардың 
социалистік әлеуметтік құрылымды қалыптастыру жолындағы нәтижесі анық көрінді. Жұмысшылар 
саны өсті: 1926 ж. 1 қаңтарда республикада 24 496 адам, 1927 ж. 1 қаңтарда 29 885 адам, ал                                        
1928 жылы 1 қаңтарда 43 128 адам болды [История рабочего класса, 1987:  276-278]. 

1939 ж. санақ бойынша ел халқының құрамында жұмысшылар - 33,8%, қызметшілер - 17,4%, 
колхозшылар- 47,5%.  

Қорытынды.  Сонымен, 1920-1930 жж. аралығында Қазақстанда жүргізілген саяси-
экономикалық реформалар қала халқының жаңа түрге ауысуына әкелді. Сонымен бірге, қалалардың 
архитектурасы, әлеуметтік-экономикалық құрылымы мен функционалдық бағытын өзгерді.  

1929-1932 жылдары  тұрғын үйдің жаңа түрі - көп пәтерлі секциялық тұрғын үй қалыптасты. 
1920 жылдардың аяғынан бастап көптеген жұмысшы поселкаларында, кейде тіпті ауылшаруашылық 
ауылдарында негізінен 4-5 қабатты стандартты тұрғын үйлер салына бастады. Осы кезеңде салынған 
тұрғын үйлердің келбеті көп жағдайда сол кезде қалыптасқан сәулет өнерінің жаңа бағытына сәйкес 
келді: үйлер кірпіштен емес, панельді плиталардан және жұмыс клубтары, мектептер, ауруханалар, 
кітапханалар, әкімшілік ғимараттар, қарапайым архитектуралық формасымен, еркін канондық емес 
құрамымен, өткен сәулеттік реминисценциялардан түбегейлі бас тартуымен ерекшеленді [Алексеева, 
1995: 38-46].  

1920-1930 жылдар Қазақстан үшін түбегейлі өзгерістер кезеңі болды. Қалалар полиэтносты 
халықтың мекендейтін орталықтарына айналды, бірақ бұл үдеріс елдегі ұжымдастыру, ашаршылық 
пен қуғын-сүргін қасіретімен бірге жүрді. Бұл үдерістер алдағы онжылдықтардағы республиканың 
этнодемографиялық құрылымын айқындап, Қазақстанның қазіргі полиэтникалық қоғамының негізін 
қалады. Бұл жылдары қала мен ауыл халқының арақатынасы, аумақтық орналасуы өзгерді, қалалар 
мен ауылдық мекендер  бөлінісінің негізі нақтыланды.  

